
Purushottamena Lakshmyai Proktam Vadhubhih Japaniyah
Mantrah

પુરુષોત્તમેન લક્ષ્મ્યૈ પ્રોક્તં વધૂભિઃ જપનીયાઃ મન્ત્રાઃ

મમ નામસ્મૃતિસઙ્કીર્તનાઢ્યાસ્તુ યોષિતઃ ।
ત્વં લક્ષ્મીર્મમ સર્વસ્વરૂપા કૃષ્ણસ્ય વલ્લભા॥ ૬॥
ગૃહે ક્ષેત્રે તથા વાસે તસ્યા વસસિ વર્ષ્મણિ ।
ષોડશાઽક્ષરમન્ત્રં મે પઠમાના પુરેન્દ્રજા॥ ૭॥
જયન્તી જન્મમૂકા સા સાર્વજ્ઞ્યં ચ સરસ્વતીમ્ ।
પ્રાપ પાણ્ડિત્યમુત્કૃષ્ટં બૃહસ્પતિસમાઽભવત્॥ ૮॥
“ૐ નમઃ શ્રીકૃષ્ણનારાયણાય સ્વામિને નમઃ” ।
ઇત્યેવં જપકર્ત્ર્યા વૈ નૈપુણ્યં જાયતે મતૌ॥ ૯॥
“ૐ નમઃ શ્રીકૃષ્ણનારાયણાય પતયે સ્વાહા” ।
ઇતિ જપં પ્રકુર્વન્ત્યાઃ સૌભાગ્યં સુસ્થિરં ભવેત્॥ ૧૦॥
“કાલમાયાપાપકર્મશત્રુયામ્યકુહૃદ્ભયાત્ ।
શૂલમીનધ્વજધનુશ્ચક્રસ્વસ્તિકવાનવ”॥ ૧૧॥
ઇત્યેવં જપમાનાયા નાથો નારાયણસ્ત્વહમ્ ।
ભૂત્વા દદામિ મે ધામાઽક્ષરં શાશ્વતમોદનમ્॥ ૧૨॥
“બ્રાહ્મ્યહં  શ્રીકૃષ્ણનારાયણભક્તાઽસ્મિ શાશ્વતી ।
અનાદિશ્રીકૃષ્ણનારાયણઃ સ્વામી પતિશ્ચ મે”॥ ૧૩॥
ઇત્યેવં જપમાના વૈ લક્ષ્મીરૂપાં કરોમ્યહમ્ ।
“બાલકૃષ્ણઃ પરબ્રહ્મ મમ વૈ શાશ્વતઃ પતિઃ॥ ૧૪॥
પિતા બન્ધુઃ સુહૃન્મિત્રં રક્ષકઃ પાલકોઽસ્તુ સઃ” ।
ઇત્યેવં જપમાના વૈ બ્રહ્મપ્રિયાં કરોમ્યહમ્॥ ૧૫॥
“શરણં શ્રીકૃષ્ણનારાયણોઽસ્તુ મમ સર્વદા” ।

ઇત્યેવં જપમાનાયા નાશયામ્યઘસઞ્ચયમ્॥ ૧૬॥
“અનાદિશ્રીકૃષ્ણનારાયણઃ શ્રીપુરુષોત્તમઃ ।
પરબ્રહ્માઽક્ષરાતીતોઽવતારાણાં સ્વરૂપધૃક્ ॥ ૧૭॥
અન્તર્યામી સદાઽસ્માસુ ભગવાન્ સર્વકારણમ્ ।
સર્વાન્તરાત્મા સર્વેશો નિર્લેપો મોક્ષદઃ સ હિ॥ ૧૮॥
પાવનઃ સેવિતો ભુક્તિમુક્તિદશ્ચ સદાઽવતુ” ।
ઇત્યેવં જપમાનાયૈ દદામિ કમલાપદમ્॥ ૧૯॥
“બ્રહ્મપ્રિયાઃ સમસ્તાશ્ચ રાધાલક્ષ્મ્યાદિયોષિતઃ ।
પરબ્રહ્મસ્વરૂપાશ્ચ પરબ્રહ્માર્ધમૂર્તયઃ॥ ૨૦॥
પરબ્રહ્માર્થસર્વસ્વા દિવ્યા ભુક્તિપ્રમુક્તિદાઃ ।
તત્સમ્બન્ધિક્રિયાશ્ચાપિ નિર્ગુણા મોક્ષદાઃ સદા”॥ ૨૧॥
ઇત્યેવં જપમાના વૈ મુક્તાનીં  પ્રકરોમ્યહમ્ ।
“યો યો યા યા બાલકૃષ્ણં તત્પ્રિયાશ્ચ ભજત્યપિ॥ ૨૨॥
સ સઃ સા સા તત્સ્વરૂપા દિવ્યા મોક્ષપ્રદા સદા” ।
ઇત્યેવં જપમાનાયા દિવ્યરૂપં પ્રજાયતે॥ ૨૩॥
“ૐ નમઃ શ્રીકૃષ્ણનારાયણાય સ્વામિને સ્વાહા ।
ઇત્યેવં જપમાના સ્વે રૂપેઽન્તર્ભાવયામ્યહમ્॥ ૨૪॥
“ૐ શ્રીકૃષ્ણનારાયણઃ શરણં મે” ઇતિમનુમ્ ।
જપન્ત્યાઃ સાધયામ્યેવ પુરુષાર્થચતુષ્ટયમ્॥ ૨૫॥
“કૃષ્ણસ્ય પ્રિયભક્તાઽહં શ્રીહરિંઃ   શરણં મમ” ।
“શ્રીકૃષ્ણસ્સર્વવિદ્યાબ્ધિઃ શ્રીસ્વામી શરણં મમ”॥ ૨૬॥
“શ્રીકૃષ્ણો વલ્લભસ્વામી શ્રીહરિઃ શરણં મમ” ।
ઇતિમન્ત્રાન્ જપન્ત્યા મે નિત્યવાસોઽસ્તિ સા મયિ॥ ૨૭॥
ઇમે મન્ત્રા મયા લક્ષ્મિ સ્વમૂર્તયઃ પ્રકાશિતાઃ ।
“મત્સમા મત્સ્વરૂપાસ્તે મદ્વત્કાર્યાર્થસાધકાઃ”॥ ૨૮॥
શ્રીકૃષ્ણો વલ્લભો નાથઃ શરણં મે” ઇતિ મનુઃ ।
સર્વાર્થદો દ્વાદશાર્ણસ્તન્માહાત્મ્યં વદામિ તે॥ ૨૯॥

એતદ્વૈ કથિતં લક્ષ્મિ દ્વાદશાક્ષરવૈભવમ્॥ ૩૭॥
પઠતાં શ‍ૃણ્વતાં ચાપિ ધ્રુવં વૈ પરમં પદમ્ ।
અપિ પાપસમાચારા દ્વાદશાઽક્ષરતત્પરા॥ ૩૮॥
પ્રાપ્નોતિ પરમં સ્થાનં મે શુભં ત્વક્ષરાભિધમ્ ।
“ૐ” ઇત્યેકાક્ષરં મન્ત્રં જપન્ યાતિ પરાં ગતિમ્॥ ૩૯॥
“કૃષ્ણ” ઇતિ દ્વ્યક્ષરં મન્ત્રં જપન્ ગોલોકમૃચ્છતિ ।
“શ્રીકૃષ્ણ” ત્ર્યક્ષરં મન્ત્રં જપન્ ગોલોકમુત્તમમ્॥ ૪૦॥
“વાસુદેવ” ઇતિ મન્ત્રં વા “રાધાકૃષ્ણ” ઇતિ વા જપન્ ।
ચતુર્વર્ણં મનું યાતિ ત્વયા કૃતં નિજાલયમ્॥ ૪૧॥
“ૐ નારાયણ” પઞ્ચાર્ણં જપન્ શ્વેતાક્ષરં પદમ્ ।
“નમો નારાયણાય” ઇતિ જપન્ બ્રહ્માક્ષરં પદમ્॥ ૪૨॥
“ૐ શ્રીકૃષ્ણનારાયણ” જપન્ યાત્યક્ષરં પદમ્ ।
“લક્ષ્મીનારાયણશ્રીરોં” ઇતિ ગૃણન્ વિકુણ્ઠકમ્॥ ૪૩॥
“અનાદિકૃષ્ણનારાયણ” ઇત્યપિ ચાઽક્ષરં પદમ્ ।
“અનાદિશ્રીકૃષ્ણનારાયણ” ઇતિ દિવ્યમક્ષરમ્॥ ૪૪॥
“ૐ માણિકીશ્રીકૃષ્ણનારાયણ” ઇતિ પરાઽક્ષરમ્ ।
પદં યાતિ જપન્ દેવિ લક્ષ્મિ ધામોત્તમોત્તમમ્॥ ૪૫॥
“ૐસુખદા લક્ષ્મી કૃષ્ણનારાયણ” ઇતિ મત્પદમ્ ।
પ્રાપ્નોતિ જપવાન્ ભક્તો ભક્તાની જપસંયુતા॥ ૪૬॥
“શ્રીકૃષ્ણો વલ્લભઃ સ્વામી શરણં મે” મનું ત્વિમમ્ ।
મનુમૂર્ધન્યમુત્સાહાજ્જપન્ યાતિ મમાન્તરમ્॥ ૪૭॥
“ૐ શ્રીકૃષ્ણાય નમઃ”, “ૐ નારાયણાય નમઃ” ।
“ૐ વાસુદેવાય નમઃ” “ૐ મહાવિષ્ણવે નમઃ”॥ ૪૮॥
“ૐ વિષ્ણવે નમઃ” ઇતિ ચ “ૐસદાશિવાય નમઃ” ।
“ઓ હિરણ્યગર્ભાય નમઃ” “ૐ શિવાય નમઃ” તથા॥ ૪૯॥
“ૐ રામાદિત્યાય નમઃ” “ૐ નૃસિંહાય   નમઃ” ચ ।
“ૐ કપિલાય નમઃ”, “ૐ શ્રીહરયે નમઃ” ચ॥ ૫૦॥

“ૐ દત્તાત્રેયાય નમઃ” “ઓમૃષભાય નમઃ” ચ ।
“ૐ વામનાય નમઃ” ચ “ૐ પર્શુરામાય નમઃ”॥ ૫૧॥
“ૐ યજ્ઞાય નમઃ” “ૐસનત્કુમારાય નમઃ” ચ ।
“ૐવ્યાસાય નમઃ” ઇતિ ચ “ૐબુદ્ધાય નમઃ” તથા॥ ૫૨॥
“ૐ નરનારાયણાય નમઃ” “ૐબ્રહ્મણે નમઃ” ।
“ૐ પરબ્રહ્મણે નમઃ” “ઓમન્તર્યામિણે નમઃ”॥ ૫૩॥
“ૐ માધવાય નમઃ” ચ “ૐ ગોવિન્દાય નમઃ” ચ ।
ૐ કેશવાય નમઃ” “ૐ શ્રીપતયે નમઃ” ચ॥ ૫૪॥
“ૐ સ્વામિને નમઃ” “ઓમક્ષરાતીતાય નમઃ” ચ ।
“ૐ પુરુષોત્તમાય નમઃ”, “ૐ પરમાત્મને નમઃ”॥ ૫૫॥
“ઓમનાદિશ્રીકૃષ્ણનારાયણાય વિદ્મહે ।
ગોપાલકૃષ્ણાત્મજાય ધીમહિ ।
તન્નઃ કમ્ભરાશ્રીસુતઃ પ્રચોદયાત્”॥ ૫૬॥
એતે મન્ત્રાઃ સદા લક્ષ્મિ ભુક્તિમુક્તિફલપ્રદાઃ ।
તત્તદ્ધામપ્રદાઃ સર્વે પાપતાપપ્રણાશકાઃ ।
સર્વપુમર્થદાશ્ચાપિ સર્વેચ્છાપૂરકાસ્તથા॥ ૫૭॥
સહસ્રં ચાઽયુતં ચાપિ લક્ષં કોટિર્જપા મતાઃ ।
યથાશ્રદ્ધં યથાસઙ્ખ્યં યથાવેગં ફલપ્રદાઃ॥ ૫૮॥
“ૐ શ્રિયૈ નમઃ” “ૐ લક્ષ્મ્યૈ નમઃ” “ૐ રમાયૈ નમઃ” ।
“ૐ મહાલક્ષ્મ્યૈ નમઃ” “ૐ નારાયણ્યૈ નમઃ” ચ વૈ॥ ૫૯॥
“ૐબ્રાહ્મ્યૈ  નમઃ” “ૐ પુરુષોત્તમ્યૈ નમઃ” તથા ।
“ૐ વૈષ્ણવ્યૈ નમઃ” “ૐ કમલાયૈ નમઃ” “ૐ માયૈ નમઃ”॥ ૬૦॥
“ૐ વાસુદેવ્યૈ નમઃ” “ૐ કૃષ્ણાયૈ નમઃ” ઇત્યપિ ।
“ૐ માધવ્યૈ નમઃ” “ૐ પરમેશ્વર્યૈ નમઃ” ઇતિ॥ ૬૧॥
“ૐ શિવાયૈ નમઃ” “ઓમન્તર્યામિણ્યૈ નમઃ” ઇતિ ।
“ૐ મહાવૈષ્ણવ્યૈ નમઃ” “ૐ પદ્માયૈ નમઃ” તથા॥ ૬૨॥
“ૐ કમ્ભરાલક્ષ્મ્યૈ નમઃ” “ૐ પ્રજ્ઞાયૈ નમઃ” તથા, ।
“ૐ રાધાયૈ નમઃ” ચ “ૐબ્રહ્મપ્રિયાયૈ નમઃ” ચ॥ ૬૩॥

“ૐ હરિણ્યૈ નમઃ” “ૐ હરિપ્રિયાયૈ નમઃ” તથા ।
“ૐ હિરણ્યમય્યૈ નમઃ” “ૐ કાર્ષ્ણવાલ્લભ્યૈ નમઃ”॥ ૬૪॥
“ૐ પાર્વત્યૈ નમઃ” “ૐ માણિક્યાયૈ નમ” ઇત્યપિ ।
“ૐસુખદાલક્ષ્મ્યૈ નમઃ” “ૐ શિવરાજ્ઞીશ્રિયૈ નમઃ”॥ ૬૫॥
“ૐ નારાયણીશ્રિયૈ નમઃ” “ૐ ધામિન્યૈ નમઃ” ।
“ૐસુખદાલક્ષ્મ્યૈ વિદ્મહે નારાયણીશ્રિયૈ ધીમહિ ।
તન્નઃ શિવરાજ્ઞીશ્રીઃ પ્રચોદયાત્॥ ૬૬॥
આ કૃષ્ણાય વિદ્મહે વલ્લભાય ધીમહિ
પ્રજ્ઞા તન્નઃ પ્રચોદયાત્ ।
ૐઆચાર્યાય વિદ્મહે ગુરવે ધીમહિ
પાર્વતી નઃ પ્રચોદયાત્॥ ૬૭॥
એતે મન્ત્રાઃ સદા લક્ષ્મિ ભુક્તિમુક્તિફલપ્રદાઃ ।
યાવત્પુમર્થદાઃ સર્વસુખવાઞ્ચ્છાપ્રપૂરકાઃ॥ ૬૮॥
શતં સહસ્રં ચાયુતં નિયુતં કોટિરિત્યપિ ।
જપ્તાઃ શ્રદ્ધાન્વિતાસ્ત્વાં માં સ્મૃત્વા શાશ્વતકામદાઃ॥ ૬૯॥
ત્વમહં ત્વમહં લક્ષ્મિ સોઽહં સોઽહં જપેચ્ચ યઃ ।
સ્મૃત્વા માં ચાપિ તસ્મૈ ચ તસ્યૈ દદામ્યહં નિજમ્॥ ૭૦॥
મમાસનં મમ ધામ મમાત્માનં દદામિ ચ ।
મદ્ભક્તાર્થં મમ સર્વં શેષયામિ ન ચાર્પણે॥ ૭૧॥
(Mantras - given in inverted commas (‘-‘) above

are to be muttered by married women -

as told by Lord Purushottama to Shree Lakshmi)

ઇતિ શ્રીલક્ષ્મીનારાયણીયસંહિતાયાઃ દ્વાપરયુગસન્તાનાત્મકસ્ય તૃતીયખણ્ડે
૬૨-અધ્યાયાન્તર્ગતં પુરુષોત્તમેન લક્ષ્મ્યૈ પ્રોક્તં વધૂભિઃ જપનીયાઃ મન્ત્રાઃ ।
લક્ષ્મીનારાયણીયસંહિતા । ખણ્ડ ૩। અધ્યાય ૬૨/૬-૭૧॥

